
Piculezzas, piparias 
u detagls decisivs?

DA CLAUDIA CA

Pertge emblidan
rumantsch? Q

da tschenta Marti
l’emna proxima en
monda dal cusseg
per la prevenziun 
desch linguas.

Ils blers politich
da sa fatschenta

tagls. Er a politich
mantschs èsi plito
far attent ch’inscr
nas d’internet e br
da vegnir fatgas p
Candinas è auter 

Dapi sia empri
il parlament 

il Sursilvan: El fa 
per che la pagina 
parlament vegnia 
rumantsch ed el f
la champagna cun
paria en noss ling
mo ina pipa tubac

La confederaziu
daners dal ma

Lia cunter il cance
Glieud che vul ch
po telefonar e sa l
gliar: per tudestg, franzos, talian,
englais, albanais, serb, croat,
bosniac, spagnol, tirc e portu­
gais. La broschura stampan ins
en tut questas linguas. Pertge
betg en rumantsch?

En vista a la varietad linguisti­
ca da questa purschida da­

stgass ins spetgar ch’ins n’embli­
dia betg ina minoritad indigena.
Il glindesdi pretenda Martin
Candinas pled e fatg dal cussegl
federal. En sasez sa tracti d’ina
piculezza. Ma èsi era mo ina
piparia?

Sch’i sa tracta mo d’ina picu­
lezza n’èsi gea nagin problem

d’era metter a disposiziun bro­
schuras rumantschas e da procu­
rar per insatgi che cusseglia ils fi­
maders en rumantsch. Chalar da
fimar è la finala ina chaussa inti­
ma. Igl è impurtant ch’ins possia
discurrer en ina lingua famiglia­
ra davart ils problems dal smet­
ter. Plinavant na dastgi simpla­
main betg restar normalitad
ch’ins lascha adina d’ina vart il
rumantsch. Cunzunt betg
sch’ins resguarda otg linguas
estras.

Essenzial è dentant in auter
punct: En las vals periferas

deploreschan ins la digren da
plazzas. Qua vai en sasez gist
per gliez, era sch’igl è forsa mo
ina plazza parziala. Ma quella
persuna che prenda giu il tele­
fon da la hotline e cusseglia il
tubaccader en lingua rumant­
scha ha ina lavur ch’ins po segir
era far en ina vallada grischuna.
Talas plazzas na datti betg mo
tar la prevenziun da tubac, ma­
bain en blers auters secturs che
la confederaziun sustegna. Per­
quai n’èsi betg piparias, mabain
in detagl decisiv d’insister sin il
rumantsch.

Garantir il provediment da basa?
� (anr/ld) Il provediment da basa –
che è da gronda muntada per la soli-
daritad en la communitad – na duai
betg vegnir garantì pli ferm en la
constituziun. Suenter ina engaschada
debatta ha decidì il cussegl naziunal
da betg entrar en la fatschenta. Cun
ina moziun aveva Theo Maissen, l’ante­
riur cusseglier dals chantuns, pretendì
da garantir il provediment da basa en la
constituziun. Il nov artitgel avess per
mira dad incaricar ils chantuns e las
vischnancas da garantir a tuts in prove­
diment da basa che tegna quint dals ba­
segns. In suffizient provediment da ba­
sa saja da muntada centrala per la coesi­
un naziunala. Tar ils servetschs da basa
sa tracti dal provediment cun electrici­
tad, cun aua schubra, dal transport da
persunas e da vitgira, plinavant il sectur
da la sanadad publica, la telecommuni­
caziun e la scolaziun.

Sin fundament da la moziun Maissen 
e conclus dal parlament ha elavurà il cus­
segl federal trais propostas. La varianta A 
prevesa mo l’incarica formulada en ina 
furma generala. La varianta B cuntegna 
la definiziun dal provediment da basa. La 
terza varianta numna princips supple­
mentars. Il cussegl federal recumonda 
dentant da desister d’in nov artitgel en la 
constituziun. Il cussegl dals chantuns 
propona la varianta A.

Franar la depopulaziun
Ier ha il cussegl naziunal manà ina debat­
ta davart la moziun Maissen e las propo­
stas dal cussegl federal. Martin Candinas, 

(pcd/GR), il pledader da la cumissiun, ha 
preschentà il parairi da quella e punctuà 
la muntada da francar il provediment da 
basa pli ferm en la constituziun. Quest 
princip saja central per garantir er en las 
regiuns periferas in bun servetsch public 
e per franar la depopulaziun. Cun 13 en­
cunter 11 vuschs recumonda la cumis­
siun d’entrar en la materia. 

La proposta da la maioritad vegn su­
stegnida da la pcd/pev, da la ps e dals
verds. Lur exponents fan attent a la
muntada dal provediment da basa per

la solidaritad tranter las regiuns da
muntogna e la Bassa. Divers oraturs
crititgeschan principalmain La Posta
che reduceschia il servetsch da distribu­
ziun en las regiuns periferas e serria uf­
fizis da posta. Cun il nov artitgel cons­
tituziunal vegnia garantì in provedi­
ment da basa dapertut e per pretschs ra­
schunaivels.

Las partidas pps, pld e plv èn dal pa­
rairi che la formulaziun actuala en la 
constituziun tanschia. La proposta da la 
cumssiun saja be simbolica. 

Suenter ina engaschada debatta
d’entrada ha il cussegl naziunal den­
tant refusà d’entrar en la fatschenta
cun 81 cunter 101 vuschs ed ina ab­
stenziun. Cun quai è la chaussa uss li­
quidada.

L’anr ha vulì conuscher l’emprema re­
acziun da Martin Candinas, che è s’en­
gaschà fitg en favur dal territori munta­
gnard. Tenor sia giudicaziun èn stads de­
cisivas per il na ponderaziuns finanzialas 
ch’il nov artitgel avess pudì evocar en 
l’avegnir.

L’idea da francar 
en la constituziun il 
provediment da ba-
sa è central per ga-
rantir er en las re-
giuns periferas in 
bun servetsch pu-
blic e per franar la 
depopulaziun.

KEYSTONE

Curs da pestgaders giuvens e novs 
2015 en il Grischun

� Uschespert ch’ils dis vegnan pli 
lungs e che las emprimas flurs da pri-
mavaira orneschan ils ierts tschiffa la 
fevra da pestgar ils «discipels da Pe-
trus». Il funcziunament da la pertga da 
pestgar vegn controllà, il spol vegn un­
schì, in fil da pestgar nov vegn mess sin il 
spol e las creaziuns d’estgas las pli novas 
vegnan admiradas… e… betg d’embli­
dar: La patenta da pestga stuess natiral­
main esser retratga avant che ir l’empri­
ma giada a pestgar.

Per ch’ina patenta d’in mais u d’in onn 
possia vegnir retratga per il chantun Gri­
schun ston pestgaders giuvens e novs ab­
solver ordavant in curs, l’uschenumnà 
SaNa (cumprova d’enconuschientschas 
da la materia). 500–600 persunas inte­
ressadas frequentan mintga onn ils curs 
che vegnan organisads en tut il chantun 
da la Federaziun chantunala dals pestga­
ders grischuns e da l’uffizi da chatscha e 
pestga. L’emprim di da scolaziun è dedit­
gà oravant tut a la basa teoretica sco le­

schas, biologia da pestga e.u.v., schluccà 
adina puspè cun exercizis pratics. Il se­
gund di alura ston ils pestgaders giuvens 
e novs volver si las mongias, perquai che 
pestgaders engaschads mussan ad els il 
«co» che culminescha en quai ch’ils pe­
stgaders giuvens e novs dastgan empru­
var da far lur emprimas bittadas a l’aua.

Pestgadras e pestgaders giuvens e novs 
a partir da l’annada 2002 s’annunzian 
d’avantatg per in curs en lur regiun. Er 
las regiuns linguisticas èn resguardadas 
commensuradamain.

La controlla da success vegn fatga per
l’emprima giada en tut la Svizra tenor las
medemas reglas. Las participantas ed ils
participants dal Grischun vegnan instruids
uschia ch’ellas ed els avessan da reussir tar
il test senza problems sch’ellas ed els sa par­
ticipeschan als curs cun engaschament.

Prospectiva
Per l’onn 2016 vegn la scolaziun en il 
chantun Grischun adattada pli fitg al 

model da la «Rait da la scolaziun da pe­
stgar en Svizra». Tranter auter vegn pur­
schida la pussaivladad da far il test – ul­
tra da la furma convenziunala sin palpiri 
– cun meds da communicaziun mo­
derns. Per quai vegnan anc scolads ils in­
structurs da pestga grischuns l’onn cur­
rent. Tut en tut dastgain nus constatar 
cun plaschair che nossa scolaziun grischu­
na da pestgaders giuvens e novs ha in ca­
racter da model per tut la Svizra, e quai 
dapi sia introducziun l’onn 2002, e ch’el­
la po perquai vegnir sviluppada vinavant 
en il rom cumprovà. 

Nus recumandain fitg da visitar ordavant las 
suandantas paginas d’internet: 
– per s’annunziar al curs grischun: 
www.jagd-fischerei.gr.ch
– per s’infurmar davart la scolaziun da pestgar 
en Svizra: www.anglerausbildung.ch
– davart las federaziuns ed uniuns chantunalas: 
www.kfvgr.ch

Housi Schwab, manader regiunal 
dals curs SaNa en il Grischun

In pestgader 
giuven. MAD

Taglia pli bassa 
per hotels ed ustarias

� (anr/vi) Hotels ed ustarias duain pajar 
ina taglia pli bassa sin plivalur. Heinz 
Brand (pps/GR) ha inoltrà quest’emna 
ina moziun en il cussegl naziunal cun la 
finamira da gidar la gastronomia che ha 
da sbatter cun il ferm franc svizzer.

L’atun passà han ils votants refusà l’i­
niziativa dals ustiers che han pretendì ina 
taglia pli bassa per las ustarias. Brand 
s’occupa puspè da la tematica. Che la 
Banca naziunala haja decidì da dar si il 
curs minimal da l’euro saja dolurus cun­
zunt per l’industria d’export ed il turis­
sem, scriva il cusseglier naziunal. Las 
plazzas en il turissem vegnian a curta e 
media vista sut squitsch. Grevas conse­
quenzas a lunga vista stoppian ins exnum 
evitar. «La politica è dumandada da pren­
der mesiras», scriva Brand. Novs pro­
grams da conjunctura na sajan betg cun­
vegnents. Ina tariffa unitara da 2,5 per­
tschient per la taglia sin plivalur muntia 
ina schliaziun lingiera per distgargiar il 
turissem e la gastronomia e per dar novs 
impuls.

33 parlamentaris han suttascrit la mo­
ziun.

Ils servetschs dad Exit 
attiran uschè blera 
glieud sco anc mai

� (rtr) Anc mai ha l’organisaziun d’as­
sistenza al suicidi, Exit, survegnì tants
commembers novs sco l’onn passà,
numnadamain passa 13 000. S’augmen­
tà è er il dumber dals accumpagnaments
da suicidi. En tut èn 583 persunas sa
decididas l’onn passà da bandunar que­
sta vita cun agid dad Exit, 25% dapli
ch’il 2013. La media da vegliadetgna è
stada 77,5 onns, sco Exit communitge­
scha. Tar var 900 cas èsi vegnì examinà
d’accumpagnar persunas tar il suicidi,
quai sajan 21% dapli che l’onn avant,
scriva Exit. Il pli savens sajan ils motivs
per in suicidi cancer en in stadi final,
malsognas da vegliadetgna sco er mals
cronics.

